»Sluzbene novine Federacije BiH“
106/14, 27/19 i 104/22

Na osnovu Clana 29. stav 4. Zakona o budzZetima u Federaciji Bosne i Hercegovine
("Sluzbene novine Federacije BiH", br: 102/13, 9/14 i 13/14), Vlada Federacije Bosne i
Hercegovine, na sjednici, odrzanoj 2014. godine, donosi

UREDBU
O NACINU | KRITERIJIMA ZA PRIPREMU, IZRADU |
PRACENJE REALIZACIJE PROGRAMA JAVNIH INVESTICIJA
(preciséeni tekst- nesluzbena verzija)

l. UVOD

Clan 1.
(Predmet)

Ovom uredbom ureduju se nacin i kriteriji za pripremu, izradu i pracenje realizacije
programa javnih investicija u Federaciji Bosne i Hercegovine (u daljem tekstu:

Program javnih investicija u FBiH) koji se donosi svake godine.

Clan 2.

(1) Program javnih investicija Federacije Bosne i Hercegovine (u daljem tekstu: PJI
Federacije) priprema Federalno ministarstvo finansija (u daljem tekstu: Ministarstvo

finansija).

(2) Program javnih investicija kantona u koji su ukljuCeni projekti gradova i opc¢ina (u
daljem tekstu: PJI kantona) priprema nadlezni kantonalni organ kojeg odredi vlada

kantona (u daljem tekstu: Nadlezni kantonalni organ).

(3) Vlada Federacije Bosne i Hercegovine (u daljem tekstu: Vlada Federacije), na

prijedlog Ministarstva finansija donosi PJlI Federacije u cilju upravljanja

koordinacije sredstvima razvoja Federacije Bosne i Hercegovine (u daljem tekstu:

Federacija).
(4) Vlada kantona, na prijedlog Nadleznog kantonalnog organa donosi PJI kantona.

(5) Ministarstvo finansija dostavlja Ministarstvu finansija i trezora PJI Federacije i PJI
kantona kao Program javnih investicija u FBiH radi izrade Programa javnih

investicija Bosne i Hercegovine.

Clan 3.
(Definicije)

(1) Izrazi upotrjebljeni u ovoj uredbi imaju sljedeca znacenja:

a) program javnih investicija je trogodisSnji dokument koji sadrzi pregled ulaganja
u projekte sa podacima o ukupno potrebnim, nedostajuéim i utroSenim
sredstvima, te sredstvima planiranim za finansiranje projekata iz budzeta,
kredita, donacija i/ili drugih izvora za godine na koje se dokument odnosi i za

period nakon toga.

b) strateski okvir obuhvata sve dokumente strateSke vaznosti na osnovu kojih

se pripremaju programi ili planovi.

C) projektom u smislu ove uredbe smatra se projekt ili program kao sredstvo

organiziranja medusobno povezanih aktivnosti u odredeni redoslijed kako bi
se ostvarili unaprijed odredeni ciljevi u odredenom vremenskom okviru i u
okviru raspolozivih sredstava, a Cijom se realizacijom doprinosi
implementaciji integriranih i sektorskih razvojnih dokumenata svih nivoa vlasti
u Federaciji, socijalnom ili ekonomskom razvoju i razvoju administrativno-
tehniCkih kapaciteta.

d) jedinica za upravljanje projektom u smislu ove uredbe je organizaciona

jedinica osnovana u okviru federalnog organa uprave, kantonalnog organa
uprave, jedinice lokalne samouprave, agencije, odnosno javnog preduzeca i
odgovorna je za implementaciju projekta koji je odobrila Vlada Federacije.

e) PIMIS je Informacioni sistem za upravljanje javnim investicijama uspostavljen

pri Ministarstvu finansija, a koji sluzi za upravljanje i izvjeStavanje o
sredstvima razvoja u Federaciji i omogucéava on-line pristup za planiranje i
praéenje svih projekata definiranih strateSkim okvirom i srednjoroCnim i
godisnjim planovima i doprinose njihovoj realizaciji.

Clan 4.
(Sadrzaj programa javnih investicija)

Program javnih investicija obuhvata projekte koji direktno doprinose socijalnom ili
ekonomskom razvoju i projekte razvoja administrativnho-tehni¢kih kapaciteta koji
nemaju direktan utjecaj na socioekonomski razvoj.

Program javnih investicija sadrzi podatke o projektima po sektorima i

podnosiocima prijedloga projekata, po izvorima, vrsti i nacinu finansiranja u

trogodisnjem periodu prema principu 1+2, po lokacijama na kojima se investicije

realizuju i podatke o realizaciji projekata po ciljevima utvrdenim strateSkim
okvirom.

Program javnih investicija obuhvata:

a) projekte za Cije finansiranje su, djelimi¢no ili u potpunosti, osigurana sredstva
postala efektivha i njihova realizacija je u toku (u daljem tekstu: projekti u
implementaciji),

b) _projekte za Cije finansiranje je pokrenut proces osiguranja sredstava (u daljem
tekstu: odobreni projekti),*

c) prioritetne projekte za koje nisu osigurani izvori finansiranja u momentu izrade
programa javnih investicija (u daljem tekstu: kandidovani projekti).

Kroz Program javnih investicija FBiH prati se kretanje visegodisnjih

kapitalnih ulaganja koja se finansiraju dijelom ili u potpunosti iz budzeta

Federacije i planiraju se u DOB-u, odnosno godisnjem budzZetu Federacije.“.

Program javnih investicija azurira se svake godine.

Il. PRIPREMA PROGRAMA JAVNIH INVESTICIJA

(1)

Clan 5.
(Nosioci aktivnosti)

Nosioci aktivnosti u procesu izrade programa javnih investicija su:

a) Vlada Federacije,

b) Ministarstvo finansija,

C) Federalni organi uprave,

d) Komisija za Program javnih investicija Federacije Bosne i Hercegovine (u
daljem tekstu: Komisija),

e) Vlade kantona,
f) Nadlezni kantonalni organ,
s)] Kantonalni organi uprave,

h) Komisija za Program javnih investicija kantona (u daljem tekstu: Kantonalna

komisija),
)] Jedinice lokalne samouprave,
)] Samostalne upravne organizacije, specijalizirane organizacije i posebna

tijela (zavodi, direkcije, agencije, instituti i sl., u daljem tekstu: agencija),
K) Javna preduzeca.
Nadlezni kantonalni organ moze biti kantonalni organ uprave, stru¢na sluzba
vlade, samostalna upravna organizacija, specijalizirana organizacija ili posebno
tijelo (zavod, direkcija, agencija i sl).

Clan 6.
(Kalendar)

Program javnih investicija se priprema i donosi svake godine prema kalendaru
utvrdenom Zakonom.
PJI Federacije se priprema prema sljedeéem kalendaru:

a) do 15. februara - Ministarstvo finansija dostavilja nadleznim
ministarstvima informaciju o projektu sa zahtjevom za popunjavanje
obrazaca za izradu Programa javnih investicija FBiH (u daljnjem tekstu:
IP obrazac),

b) do 31. marta - nadleZzna ministarstva dostavljaju Ministarstvu finansija
popunjene IP obrasce,

c) do 30. maja - Ministarstvo finansija priprema Nacrt programa javnih
investicija FBiH i dostavlja Vladi,

d) do 15.juna - Vlada Federacije BiH usvaja Nacrt PJI Federacije,

e) do 15. septembra - nadlezna ministarstva dostavljaju Ministarstvu
finansija revidirane IP obrasce,

f) do 10. oktobra - Ministarstvo finansija dostavlja Vladi Federacije
Prijedlog PJI Federacije,

g) do 25. oktobra - Vlada Federacije donosi Program javnih investicija
Federacije.

Kantoni, putem NadleZznog kantonalnog organa, Ministarstvu finansija dostavljaju

a) do 15. aprila nacrt PJI kantona

b) do 10. oktobra, a nakon $to ga donese vlada kantona, PJI kantona.

(4) Rokove za kandidovanje projekata u program javnih investicija objavljuju

nadlezna resorna ministarstva na svojoj internet stranici i obavezna su
pravovremeno odrzati konsultacije sa ciljem uskladivanja prijedloga projekata sa
strateSkim dokumentima sektora odnosno vazeéom Strategijom razvoja
Federacije BiH.

Clan 7.
(PIMIS)

Ministarstvo finansija, kao nositelj prava nad PIMIS-om, ima uvid u cjelokupnu
bazu, utvrduje pojedine nivoe ovlastenja odnosno ograniCenja za druge korisnike,
te je nadlezno za dodjelu i oduzimanje ovlastenja pojedinim korisnicima baze.
Putem PIMIS-a vrSi se kandidovanje projekata i azuriranje podataka o projektima
u implementaciji.

PIMIS omogucéava mrezni pristup za planiranje i pracenje projekata koji doprinose
realizaciji ciljeva definiranih strateSkim okvirom, srednjoroCnim i godiSnjim
planovima.

Federalni organ uprave, agencija i javno preduzece duzni su osigurati tehnicke
preduslove za on-line pristup PIMIS-u i iz reda zaposlenika imenovati koordinatora
ovlastenog za unos podataka o projektima na nivou Federacije (u daljem tekstu:
Koordinator).

Kanton je obavezan osigurati tehniCke preduslove najmanje na jednoj lokaciji za
on-line pristup PIMIS-u i iz reda zaposlenika imenovati kantonalnog koordinatora
ovlastenog za unos podataka o kantonalnim, gradskim i opcéinskim projektima u
PIMIS (u daljem tekstu: Kantonalni koordinator).

Podaci o Koordinatoru iz stava 4. ovog €lana i o Kantonalnom koordinatoru iz
stava 5. ovog €lana dostavljaju se Ministarstvu finansija najkasnije 5 dana od dana
imenovanja.

Clan 8.
(Procedura za pripremu PJI Federacije)

Procedura za pripremu PJI Federacije pocCinje slanjem dopisa Ministarstva
finansija federalnim organima uprave, federalnim agencijama, JP u nadleznosti
Vlade Federacije i Nadleznom kantonalnom organu, sa zahtjevom za
popunjavanje IP obrasca.

Nadlezni kantonalni organ prosljeduje zahtjev svim relevantnim nosiocima
aktivnosti na nivou kantona, gradova i opc¢ina.

Koordinator, odnosno kantonalni koordinator popunjene i ovjerene IP
obrasce za projekte Cija je ukupna vrijednost veca od 2.000.000,00 KM,
dostavlja Ministarstvu finansija do 31. marta.

Podnosioci prijedloga projekta koji se kandiduje u PJI Federacije uz IP obrazac
popunjavaju i Obrazac za ocjenu prijedloga projekta koji se nalazi u prilogu ove
uredbe i €ini njen sastavni dio, a objavit ¢e se i na internet stranici Ministarstva
finansija.

Ministarstvo finansija utvrduje rang listu prioritetnih projekata kandidovanih za PJI
Federacije na osnovu broja bodova koje je Komisija dodijelila projektu.

Uz IP obrazac Koordinator, odnosno Kantonalni koordinator Ministarstvu finansija
dostavlja i Obrazac iz stava 4. ovog Clana.

Clan 9.
(Procedura za pripremu PJI kantona)

Procedura za pripremu PJI kantona pocinje slanjem dopisa sa zahtjevom za
popunjavanje IP obrasca koji Nadlezni kantonalni organ do 10. februara dostavlja
kantonalnim organima uprave, kantonalnim agencijama, gradovima, opcinama i
JP u nadleznosti vlade kantona, odnosno jedinice lokalne samouprave.

Kantonalni koordinator dostavlja do 1. marta nadleznom kantonalnom organu
popunjene i ovjerene IP obrasce za kantonalne projekte Cija je ukupna vrijednost
veéa od 500.000 KM, odnosno za gradske i opcCinske projekte Cija je ukupna
vrijednost veéa od 100.000 KM.

Uz IP obrazac Koordinator, odnosno Kantonalni koordinator NadleZznom
kantonalnom organu dostavlja i Obrazac za ocjenu prijedloga projekta.
Nadlezni kantonalni organ utvrduje rang listu prioritetnih projekata kandidovanih za

PJI Kantona na osnovu broja bodova koje je Kantonalna komisija dodijelila
projektu.

Nadlezni kantonalni organ, nacrt PJI kantona koji je usvojila vlada kantona,
dostavlja Ministarstvu finansija do 15. aprila.

Odobreni ili projekat u implementaciji ne moze istovremeno biti ukljucen u
PJI Federacije i u PJI kantona.

Clan 10.
(IP obrazac i unos podataka)

Podatke o projektu u PIMIS unosi Koordinator, odnosno Kantonalni koordinator.
Unos podataka u PIMIS vrsi se kroz elektronski IP obrazac, koji je identian za sve
nivoe vlasti u Federaciji BiH.

Koordinator Ministarstvu finansija dostavlja generiran iz PIMIS-a, od odgovorne
osobe potpisan i ovjeren IP obrazac.

Kantonalni koordinator Nadleznom kantonalnom organu dostavlja popunjen, od
odgovorne osobe potpisan i ovjeren IP obrazac sa podacima unesenim u PIMIS.
Podaci u IP obrascu dostavlienom Ministarstvu finansija, odnosno Nadleznom
kantonalnom organu moraju biti identi¢ni podacima unesenim u PIMIS.

Clan 11.
(Podnosioci)

Podnosilac prijedloga za projekt koji se kandiduje u program javnih investicija
moze biti:

a) federalni organ uprave,

b) kantonalni organ uprave,

c) jedinica lokalne samouprave,

d) agencija,

e) javno preduzece, putem resornog ministarstva.

Clan 12.
(Osnovni uslovi za kandidovanje projekta)

Projekt koji se kandiduje u program javnih investicija formulira se na IP obrascu i
unosi u PIMIS.
Projekt se unosi u PIMIS ako je formuliran tako da zadovolji:

a) kriterij kvalitete (doprinosi priviednom razvoju, donosi nove prihode, povezuje
postojecu infrastrukturu, poti€e upotrebu naprednih tehnologija, minimalnog
je Stetnog utjecaja na okoli$, pove¢ava ekonomsku konkurentnost, doprinosi
oCuvanju postojeéih radnih mjesta i zaposljavanju, i od neposrednog je
znacaja za socijalno ugrozene kategorije);

b) kriterij minimalne vrijednosti:

- minimalna ukupna vrijednost projekta koji se kandiduje u PJI Federacije je
2.000.000,00 KM,

- minimalna ukupna vrijednost projekta definiranog na kantonalnom nivou koji
se kandiduje u PJI kantona je 500.000,00 KM, odnosno

- minimalna ukupna vrijednost projekta definiranog na gradskom ili
opcinskom nivou koji se kandiduje u PJI kantona je 100.000,00 KM

(3) Ako je za projekt koji se kandiduje u program javnih investicija potrebno

finansiranje budzetskim sredstvima, zaduzivanjem ili izdavanje garancije

Federacije, kantona, grada ili opéine, podnosilac prijedloga, uz IP obrazac,
obavezan je priloziti:

a)

b)
c)

d)

e)

f)

¢))

pozitivno misljenje resornog ministarstva o uskladenosti projekta sa
strateSkim okvirom,

dokumente koji dokazuju stepen pripremljenosti projekta za realizaciju,

izjavu o pripremljenosti projekta u skladu sa dokumentima prostornog
uredenja,

izjavu da projekt nije u suprotnosti s obavezama preuzetim medunarodnim
ugovorima,

plan investiranja za projekt,

listu svih postupaka i radnji koje je potrebno poduzeti za izdavanje upravnih
akata koji su neophodni za potpunu realizaciju projekta,

analizu finansijske sposobnosti krajnjeg korisnika, osim u slu¢aju da je krajnji
korisnik Federacija, kanton ili op¢ina.

Kada je podnosilac prijedloga za projekt agencija, umjesto misljenja iz stava (3)
tatka a. ovog €lana, agencija prilaze izjavu o uskladenosti projekta sa strateskim
okvirom.

Clan 13.
(Komisija za PJI Federacije)

Vlada Federacije, na prijedlog Ministarstva finansija imenuje Komisiju za Program
javnih investicija Federacije Bosne i Hercegovine na period od Cetiri godine.
Komisija ima sedam €lanova, i to:

a)
b)

c)
d)

rukovodeci drzavni sluzbenik iz Ministarstva finansija, predsjednik

rukovodedi drzavni sluzbenik iz Federalnog zavoda za programiranje razvoja,
zamjenik predsjednika

rukovodedi drzavni sluzbenik iz resornih federalnih ministarstava, ¢lanovi
najmanje jedan Clan iz reda istaknutih struénjaka iz oblasti analize i ocjena
investicija, ¢lan.

Osnovni zadaci Komisije su:

a)

b)

c)

d)

e)

analiza i ocjenjivanje projekata u skladu sa Kriterijima i principima za
ocjenjivanje projekata kandidovanih za PJI iz Obrasca za ocjenu prijedloga
projekta,

razmatranje izvjeStaja Ministarstva finansija o utroSku sredstava kojima se
finansiraju projekti Cija je realizacija u toku,

razmatranje izvjestaja jedinica za upravljanje projektom iz ¢lana 15. stav (1).
ove uredbe o projektima Cija je realizacija u toku i o projektima zavrSenim u
tekuéoj godini,

predlaganje mjera za unapredenje planiranja javnih investicija i mjera za
povecanje efikasnosti realizacije investicija i

obavljanje drugih poslova od znaCaja za pripremu PJlI Federacije i
koordinaciju sredstava za razvoj u Federaciji.

Nacin rada i ostala pitanja od znacCaja za obavljanje poslova iz djelokruga rada
Komisije ureduju se poslovnikom o radu Komisije.

Struéne i administrativne poslove za Komisiju obavlja Ministarstvo finansija.
Komisija izvje$tava Vladu Federacije o svom radu polugodisnje.

Clan 14.
(Kantonalna komisija)



(1)
(2)

(3)

(5)
(6)
(7)

Vlada kantona, na prijedlog Nadleznog kantonalnog organa, imenuje Kantonalnu

komisiju, na period od Cetiri godine.

Kantonalna komisija ima sedam Clanova, i to:

a) rukovodeci drzavni sluzbenik iz kantonalnog ministarstva finansija, predsjednik

b) rukovodeci drzavni sluzbenik iz kantonalnog ministarstva privrede, zamjenik
predsjednika

c) rukovodeci drzavni sluzbenici iz resornih kantonalnih ministarstava, ¢lanovi

d) najmanje jedan Clan iz reda istaknutih stru€njaka iz oblasti analize i ocjena
investicija, ¢lan

e) Clan PredsjedniStva SkupsStine Saveza opcina i gradova Federacije Bosne i
Hercegovine, Clan.

Osnovni zadaci Kantonalne komisije su:

a) analiza i ocjenjivanje projekata u skladu sa Kiriterijima i principima za
ocjenjivanje projekata kandidovanih za PJI iz Obrasca za ocjenu prijedloga
projekta,

b) razmatranje izvjeStaja Nadleznog kantonalnog organa o utroSku sredstava
kojima se finansiraju projekti Cija je realizacija u toku,

c) razmatranje izvjeStaja implementatora iz ¢lana 15. st. (5) i (6) ove uredbe o
projektima Cija je realizacija u toku i o projektima zavrSenim u tekuéoj godini,

d) predlaganje mjera za unapredenje planiranja javnih investicija i mjera za
povecanje efikasnosti realizacije investicija i

e) obavljanje drugih poslova od znacaja za pripremu PJI kantona i koordinaciju
sredstava za razvoj u kantonu.

Nacin rada i ostala pitanja od znacCaja za obavljanje poslova iz djelokruga rada

Kantonalne komisije ureduju se poslovnikom o radu.

Struéne i administrativne poslove za Kantonalnu komisiju obavlja Nadlezni

kantonalni organ.

Kantonalna komisija izvjeStava vladu kantona o svom radu polugodisnje.

lIl. IMPLEMENTACIJA PROJEKATA | 1ZVJESTAVANJE

(1)

(2)

Clan 15.
(Implementacija projekata)

Implementaciju projekata od znacCaja za Federaciju, koje je odobrila Vlada

Federacije, te upravljanje domacim i stranim sredstvima namijenjenim realizaciji tih

projekata, vrSe jedinice za upravljanje projektom u okviru:

a) federalnog ministarstva,

b) federalne uprave,

c) kantonalnog ministarstva,

d) kantonalne uprave,

e) jedinice lokalne samouprave,

f) agencije ili

g) javnog preduzeca.

Uloga jedinice za upravljanje projektom iz stava (1) ovog €lana je:

a) koordinacija u identifikaciji, formulaciji i utvrdivanju prioritetnih projekata,

b)  dostavljanje prioritetnih projekata Ministarstvu finansija, u cilju pripreme PJI
Federacije,

c) praéenje iizvjeStavanje o implementaciji tekucih projekata,

d)  drugi poslovi od znacaja za upravljanje i koordinaciju sredstava za razvoj u
Federaciji.

Poslove implementacije projekta, u skladu sa unutraSnjom organizacijom i
nadleznostima, obavljaju sluzbenici, odnosno zaposlenici jedinice za upravljanje
projektom.

lzuzetno od stava (3) ovog €lana, ukoliko je to potrebno zbog obima aktivnosti i
kompleksnosti projekta, moguce je angazovati i odredeni broj struCnjaka sa
specificnim znanjima i kompetencijama kojima ne raspolaze jedinica za upravljanje
projektom iz stava (1) ovog ¢lana.

O implementatoru projekta koji je odobrila vlada kantona odlu€uje vlada kantona.
O implementatoru projekta koji je odobrio grad, odnosno opcina odluCuje
gradonacelnik, odnosno opcinski nacelnik.

,Clan 15.(a)

Rukovodilac organa koji je zaduzen za implementaciju projekta donosi akt
kojim imenuje tim za implementaciju projekta u okviru jedinice za
iplementaciju projekta, te isti dostavlja Federalnom ministaravu finansija-
financija u roku od 15 dana od dana donosSenja akta.

Aktom iz stava (1) ovog ¢lana rukovodilac organa imenuje voditelja projekta,
specijalistu za finansije, specijalistu za nabavke, te ako je potrebno, ostale
struénjake ili osobe koje c¢e sudjelovati u implementaciji projekta uz
naznaku njihove funkcije u projektu. Za voditelja projekta moze biti
imenovana samo osoba koja ima status drzavnog sluzbenika, odnosno
zaposlenika organa koji je zaduzZen za implementaciju projekta.

U aktu iz stava (1) ovog ¢lana navode se zadaci i odgovornosti ¢lanova tima
za provedbu projekta, te obaveza obavljanja zadataka u projektu na struéan
nacin, u skladu sa pozitivnim zakonskim propisima i uputama voditelja
projekta.

Rukovodilac organa koji je zaduzen za implementaciju projekta, odnosno
osoba koju on za to ovlasti daje odobrenje za odlazak na sluzbeno putovanje
voditelju projekta i drugim osobama iz projektnog tima radi izvrSenja
zadataka u okviru projekta.

Clanovi tima za provedbu projekta koji nisu u radnom odnosu kod organa
zaduzZenog za implementaciju projekta imaju pravo na naknadu za rad na
provedbi projekta i naknadu troskova povezanih sa sluzbenim putovanjem u
okviru projekta.

Clan 15.(b)

Organ zaduzen za implementaciju projekta koji je federalni budzetski
korisnik, podnosi zahtjev Ministarstvu financija za dodjelu i otvaranje koda
projekta u Budzetu Federacije BiH na kojemu se osiguravaju sredstva
potrebna za implementaciju projekta.

Sljedecéi troskovi nisu prihvatljivi za pla¢anje iz sredstava odobrenih za
provedbu projekta:

a) Kupovina putnickih automobila

b) Troskovi pravnih sporova (troskovi sudskih i izvan sudskih sporova)
C) Kazne, zatezne kamate, troskovi povezani s stecajem i likvidacijom
d) Troskovi reprezentacije, ukljucujuéi darove

e) Troskovi za dobrovoljna osiguranja, jednokratne pomogi i sl.

f) TroSkovi sponzorstva

g) Ostali troskovi koji nisu neophodni za provedbu projekta.“

Clan 16.



(1)

(2)
3)

(1)

(@)

3)

(4)
(5)

(6)

(7)

(1)

(Finansiranje projekata)

Projekti koji su ukljueni u program javnih investicija finansiraju se iz sredstava
koja se osiguravaju u budzetima u Federaciji, donacijama, zaduzivanjem, vlastitim
sredstvima, te drugim izvorima finansiranja.

Samo onaj projekt koji je uvrs§ten u program javnih investicija moze se finansirati
budzetskim sredstvima ili zaduzivanjem.

lzuzetno od stava (2) ovog Clana projekt koji nije uvrsten u program javnih
investicija moze se finansirati budzetskim sredstvima ili zaduzivanjem samo ako
sluzi ublazavanju posljedica izazvanih nastankom vanrednih i nepredvidivih
dogadaja (elementarne nepogode, vanjski Sokovi ili krize).

Clan 17.
(IzvjeStavanje)

IzvjeStavanje o planu i utroSku sredstava kojima se finansira projekt vrsi se
kvartalno putem IP obrasca, koji jedinica za upravljanje projektom dostavlja
Koordinatoru.

Podaci o sredstvima planiranim za realizaciju _odobrenih i projekata u
implementaciji unose se u PIMIS do 1. marta, i mogu se mijenjati samo _nakon
konsultacija izvrSenih prema kalendaru iz ¢lana 6. ove Uredbe, a najkasnije do 15.

septembra.

Podaci o finansijskim sredstvima utroSenim za realizaciju odobrenih i projekata u
implementaciji u tekuéoj godini unose se u PIMIS kvartalno i to do 5. aprila, 15.
julai15. septembra, a podaci o sredstvima utroSenim u prethodnoj godini do 20.
januara tekuce godine.

Nakon unosa u PIMIS, usaglaseni podaci se, na potpisanom i ovjerenom IP
obrascu, dostavljaju Ministarstvu finansija.

Za potpunost, tacnost i pravovremenost dostavljanja podataka o planu i utroSku
sredstava kojima se finansira projekt odgovorni su jedinica za upravljanje
projektom i Koordinator.

Za izvjeStavanje o implementaciji projekta prema nadleznom resornom
ministarstvu, Komisiji putem Ministarstva finansija, odgovorna je jedinica za
upravljanje projektom.

Ministarstvo finansija najmanje jednom godisSnje informiSe Vladu Federacije BiH o
utrosku sredstava kojima se finansiraju projekti uklju¢eni u PJI Federacije.

Clan 18.

IzvjeStavanje o planu i utroSku sredstava kojima se finansira projekt vrsi se
kvartalno putem IP obrasca, koji implementator iz ¢lana 15 st. (5) i (6) ove uredbe

sredstava kojima se finansira projekt odgovorni su implementator i Kantonalni
koordinator.



(4)

(5)

Za izvjeStavanje o implementaciji projekta prema nadleznom resornom
kantonalnom ministarstvu, Kantonalnoj komisiji putem NadleZznog kantonalnog
organa, odgovoran je implementator.

Nadlezni kantonalni organ najmanje jednom godiSnje informiSe vladu kantona o
utrosku sredstava kojima se finansiraju projekti uklju¢eni u PJI kantona.

IV. PRIJELAZNE | ZAVRSNE ODREDBE

(1)
(2)
3)

(4)

(1)

(2)

3)

(1)

Clan 19.
(Rokovi)

Komisiju iz ¢lana 13. stav (1) Vlada Federacije imenuje u roku od 60 dana od dana
donoSenja ove uredbe.

Kantonalnu komisiju iz ¢lana 14. stav (1) vlada kantona imenuje u roku od 60 dana
od dana donoS$enja ove uredbe.

Federalna ministarstva i federalne uprave iz ¢lana 15. stav (1) ta€. a) i b) ove
uredbe obavezni su, u roku od 6 mjeseci od dana stupanja na snagu ove uredbe,
usaglasiti svoje pravilnike o unutrasnjoj organizaciji sa ovom uredbom.

Rok za osiguranje tehni¢kih preduslova za on-line pristup PIMIS-u i imenovanje
Koordinatora, odnosno Kantonalnog koordinatora iz ¢lana 7. st (4) i (5) je 30 dana
od dana stupanja na snagu ove uredbe.

Clan 20.

Danom stupanja na snagu ove uredbe prestaje da vazi Uredba o uspostavi
koordinacionog mehanizma za upravljanje i koordinaciju sredstava za razvoj u
Federaciji Bosne i Hercegovine ("SluzZzbene novine Federacije BiH", br: 48/03 i
68/05).

Organizacione jedinice za upravljanje i koordinaciju sredstava za razvoj osnovane
u resornim federalnim ministarstvima u skladu sa Uredbom iz stava (1) ovog ¢lana
postaju jedinice za upravljanje projektom.

O organizacionim jedinicama za upravljanje i koordinaciju sredstava za razvoj,
osnovanim u skladu sa Uredbom iz stava (1) ovog €lana, u kantonima odnosno
opc¢inama u Federaciji odlucuje vlada kantona, odnosno opcinski nacelnik.

Clan 21.
(Stupanje na snagu)
Ova uredba stupa na snagu narednog dana od dana objavljivanja u "Sluzbenim
novinama Federacije BiH".

V. broj:
Sarajevo, PREMIJER

Nermin Niksi¢



